
Kloi än Poi  
(üt et dånsch; Elen Hanne Andresen, Elise Heitmann, Ipke Lorenzen, Marie Vriesema) 
Deer wjarn iinjsen en påår latje püke, da hätjen Kloi än Poi. Da wjarn goue waane än måån 
hål maenouder spaale. Ån däi sätjen ja büte aw en stiinj önj en hoolting. 
 
Kloi: Wat schan we spaale? 
 
Poi: We koone je rädjelse rädje! 
 
Kloi: Joo, lätj üs dåt. 
 
Poi: Nü påås aw. Dåt as wat, wat aw et wååder silt, tou biine än tou winge heet än waak-
waak säit. 
 
Kloi: Silt aw et wååder, säist dü, än heet tou biine än tou winge? Nåån, dåt koon ik ai rädje. 
 
Poi: Dåt as en ånert. 
 
Kloi: En ånert! Joo, natörlik! Dåt as gödj. Koost dü nuch mör? 
 
Poi: Joo, ik wiitj nuch iinj. Wat as dåt: wat aw et wååder silt, fjouer biine än fjouer winge 
heet än waak-waak säit? 
 
Kloi: Fjouer winge? – Dåt as goorai sü lait, än fjouer biine – än säit waak-waak – än silt aw et 
wååder – – – fjouer biine än fjouer winge? Nåån, dåt koon ik ai rädje. 
 
Poi: Dåt san tou ånerte! 
 
Kloi: Tou ånerte! Joo, natörlik! Dåt as gödj. Kånst dü nuch mör? 
 
Poi: Joo, wat as dåt: wat arken däi üt eefter sin ääse låpt än duch uler üt et hüs herüt kamt? 
 
Kloi: Wat arken däi üt låpt – joo, nü wiitj ik dåt! Dåt san trii ånerte! – Ai? 
 
Poi: Nåån, nåån, Kloi! Dåt san ai trii ånerte. Dåt as ........ 
Joo, wat miinjst dü wälj, wat dåt as? 

